REZIME RADA
Kraj XX i početak XXI veka u svijetu će biti upamćen po ogromnoj eskalaciji terorizma koji je zbog neposrednih žrtava, koje je izazvao, materijalnih razaranja, posljedica i stalnog straha od novih napada gotovo šokirao svjetsku javnost.Terorizam kao jedan od oblika nasilja, sve više u savremenom svijetu ugrožava kako unutrašnju, tako i međunarodnu bezbjednost. Terorizam karakteriše sve epohe ljudskog društva. Počev od ubistava careva, kraljeva, vojskovođa, atentata na državnike raznih nivoa, podmetanja eksploziva, otmica i sl. Terorizam se nazire u naranijoj ljudskoj istoriji pa kao takav postoji i uvećava svoje oblike sve do današnjih dana. Tokom čitave istorije, ljudi su primjenjivali različite terorističke taktike. Fascinacija terorizmom i političkim nasiljem se može pratiti praktično od početka ljudske civilizacije. Još prije Hristovog rođenja, atentati na političke ličnosti toga vremena, su ne samo se izvodili veći i glorifikovali. Atentati u Persiji i Asiriji koji su se pojavili u toku XI vijeka prouzrokovali su strah i paniku u čitavoj Islamskoj imperiji. U toku Francuske revolucije u XVIII vijeku, Robespjer je primjenjivao terorističke taktike, kako bi uništio veći dio francuske aristokratije (oko 40.000 ljudi), od kojih je većina završila na giljotini. Tokom američke revolucije terorizam se primjenjivao protiv Britanaca i njihovih simpatizera u redovima kolonista. Takođe, vrlo bitno je spomenuti terorističke aktivnosti koji su se sprovodile u kasnim decenijama XIX vijeka i početkom XX vijeka, posebno u carskoj Rusiji. Najveći dio terorističkih grupa koje su postojale tokom prve polovine XX vijeka, bile su motivisane težnjom ka slobodi od kolonijalnog ropstva, tzv. ''borbom za nacionalno oslobođenje''. Od kraja II Svijetskog rata terorizam je postao bitan faktor subverzivne djelatnosti u mnogim novoformiranim državama, kao zamjena za borbu protiv demokratskih režima.S vremenom teroristički akti dobijaju nove dimenzije, koje postaju sve bezobzirniji i brutalniji. Savremeni terorizam je doživio naglu ekspanziju između 1950. i 1970. godine, kada je primjena nasilja u političke svrhe ili za podizanje društvene svijesti postala popularna strategija. U kasnim decenijama prošlog vijeka terorizam se proširio van granica nacionalnih država i postao bitan izraz političke volje i internacionalni problem. 

Talas terorizma zapljuskuje savremenu civilizaciju izazivajući velike potrese u međunarodnim odnosima i na globalnom planu...Na osnovu zadnjih procjena, kada je riječ o motivima potencijalnih terorističkih napada u Bosni i Hercegovini u sličnoj su korelaciji kao i motivi terorističkih napada koji su se desili u cijelome svijetu, a za područje Bosne i Hercegovine se, kao interesantno, može istaći određeni osjećaj ugroženosti interesa organizatora terorističkog napada i njegovog izvršioca, odnosno ugroženosti njihovih nacionalnih, religijskih, ekonomskih uvjerenja kao i drugih grupa kojima pripadaju, mada je sam poticaj za osjećaj ugroženosti poznat samo izvršiocima.Iz tog razloga terorizmu se treba suprostaviti, istovremeno, vojno-policijskom taktikom, politikom, finansijski, naučno i drugim aspektima koji su od značaja za zaštitu od terorizma. U stvaranju opšte nesigurnosti na određenom prostoru često se koriste improvizirani eksplozivni uređaji (IED-Improvised Explosive Device), a koji su i omiljeno oružje terorista. Uklanjanje i neutralisanje tih opasnih uređaja obavljaju specijalno uvježbane i opremljene jedinice za kontra-diverzionu zaštitu (tzv. EOD timovi, EOD-Explosive Ordnance Disposal) i koristi se sve naprednija tehnologija.Shodno nadležnostima iz regulirajućih zakona,  sve institucije države na svim nivoima trebaju planirati i osposobljavati operativne kapacitete i druge resurse za suprostavljanje ovom obliku nasilja. Iz ovog razloga kao prioritet je potrebno ojačati postojeće strukture i standardizirati ovu vrlo opasnu djelatnost. Međutim, kroz dosadašnje radno i profesionalno angažovanje sam došao do podataka, da u jedinicama za kontra-diverzionu zaštitu na svim nivoima, ova vrlo opasna djelatnost nije standardizovana i za istu ne postoje legislativne odredbe.Poseban istraživački izazov  predstavlja pitanje: Kako rad jedinica za kontra-diverzionu zaštitu učiniti efikasnijom i sigurnijim za suprostavljanje ovom sve aktuelnijem problemu. Svjedoci smo stalnih terorističkih- bombaških prijetnji na javnim skupovima i u javnim ustanovama pa čak i napadima na prostore policijskih stanica.Bavljenje ovim problemom otvara niz pitanja na koje treba odgovoriti. Neka od tih pitanja su: 
-Kako odrediti kriterije i organizaciju rada jedinice za kontra- diverzionu zaštitu, koristiteći raspoložive resurse za postizanje najpovoljnijih rezultata u redukciji i uklanjanju rizika od terorističkih- bombaških prijetnji?

-Kako vršiti procjene terorističkih- bombaških prijetnji ?

-Kako uspostaviti radne procedure pretrage i sigurnog deaktiviranja?

-Kako izvršiti opremanje jedinica za kontradiverzionu zaštitu ? 

Dati primjeri u radu mogu poslužiti kao osnova za uspostavljanje radnih i standardnih operativnih procedura jedinica za kontra- diverzionu zaštitu u Ministarstvima unutrašnjih poslova na svim nivoima.

Struktura rada slijedi postavljeni cilj istraživanja. Rad se sastoji od uvoda, glavnog dijela (četiri poglavlja), zaključnih razmatranja, riječnika , skraćenica, popisa, priloga i literature.

Ključne riječi: terorizam, diverzije, kontra-diverziona zaštita, eksplozivi, eksplozivni ostatci iz rata, mine iznenađenja, jedinice za kontra-diverzionu zaštitu.
